
REGLUGERÐ EVRÓPUÞINGSINS OG RÁÐSINS (ESB) 2018/1475 

frá 2. október 2018 

um lagaramma um Evrópsku samstöðusveitina og um breytingu á reglugerð (ESB) nr. 1288/2013, 

reglugerð (ESB) nr. 1293/2013 og ákvörðun nr. 1313/2013/ESB (*) 

EVRÓPUÞINGIÐ OG RÁÐ EVRÓPUSAMBANDSINS HAFA, 

með hliðsjón af sáttmálanum um starfshætti Evrópusambandsins, einkum 4. mgr. 165. gr. og 4. mgr. 166. gr., 

með hliðsjón af tillögu framkvæmdastjórnar Evrópusambandsins, 

eftir að hafa lagt drög að lagagerð fyrir þjóðþingin, 

með hliðsjón af áliti efnahags- og félagsmálanefndar Evrópusambandsins (1), 

að höfðu samráði við svæðanefndina, 

í samræmi við almenna lagasetningarmeðferð (2), 

og að teknu tilliti til eftirfarandi: 

1) Samstaða meðal borgara Sambandsins og meðal aðildarríkja þess er eitt þeirra almennu gilda sem Sambandið byggist á. 

Þetta sameiginlega gildi er leiðarljós í aðgerðum Sambandsins og ljáir því þá einingu sem nauðsynleg er til að takast á 

við samfélagslegar áskoranir, nú og í framtíðinni, sem ungmenni í Evrópu eru reiðubúin að taka þátt í að takast á við 

með samstöðu í verki. Samheldni örvar einnig áhuga ungs fólks á hinu samevrópska verkefni. Meginregluna um 

samstöðu er að finna í 2. gr. sáttmálans um Evrópusambandið og í inngangsorðum sáttmála Evrópusambandsins um 

grundvallarréttindi. 

2) Í stefnuræðu forseta framkvæmdastjórnar Evrópusambandsins þann 14. september 2016 var áréttað að fjárfesta þyrfti í 

ungu fólki og tilkynnt að til stæði að stofna Evrópska samstöðusveit með það fyrir augum að skapa tækifæri fyrir ungt 

fólk í öllu Sambandinu til að færa marktækt framlag til þjóðfélagsins, sýna samstöðu og þróa færni sína, hæfni og 

þekkingu og afla sér þannig ómetanlegrar mannlegrar reynslu sem einnig er lykillinn að virkri og öflugri borgaralegri 

þátttöku í Sambandinu. 

3) Í orðsendingu sinni frá 7. desember 2016 undir yfirskriftinni „Evrópsk samstöðusveit“, lagði framkvæmdastjórnin 

áherslu á að styrkja þyrfti grunnstoðir samstöðustarfs í Evrópu, veita ungmennum fleiri og betri tækifæri til að taka þátt í 

samstöðustarfi sem einkennist af miklum gæðum á mörgum sviðum og styrkja landsbundna, svæðisbundna og 

staðbundna aðila í viðleitni sinni til að takast á við mismunandi áskoranir og krísur. Með þeirri orðsendingu var hleypt 

af stokkunum fyrsta áfanga Evrópsku samstöðusveitarinnar, þar sem hinar ýmsu áætlanir Sambandsins voru virkjaðar til 

að bjóða ungmennum víðs vegar í Sambandinu upp á tækifæri til sjálfboðastarfs, starfsþjálfunar eða starfs. Um þessa 

starfsemi, hvort sem hún fór fram áður eða eftir að reglugerð þessi tekur gildi, ættu áfram að gilda reglur og skilyrði 

viðkomandi áætlunar Sambandsins sem fjármagnaði hana innan ramma fyrsta áfanga Evrópsku samstöðusveitarinnar.   

  

(*) Þessi ESB-gerð birtist í Stjtíð. ESB L 250, 4.10.2018, bls. 1. Hennar var getið í ákvörðun sameiginlegu EES-nefndarinnar nr. 136/2019 frá 

8. maí 2019 um breytingu á bókun 31 við EES-samninginn, um samvinnu á sérstökum sviðum utan marka fjórþætta frelsisins, sjá EES-

viðbæti við Stjórnartíðindi Evrópusambandsins nr. 69, 27.10.2022, bls. 45. 

(1) Stjtíð. ESB C 81, 2.3.2018, bls. 160. 

(2) Afstaða Evrópuþingsins frá 11. september 2018 (hefur enn ekki verið birt í Stjórnartíðindunum) og ákvörðun ráðsins frá  

27. september 2018. 

4) Að því er varðar þessa reglugerð má skilja samstöðu sem ábyrgðartilfinningu af hálfu hvers og eins gagnvart öðrum, 

sem fær fólk til að skuldbinda sig til að vinna að almannahag og birtist í gagngerum aðgerðum án þess að neins sé vænst 

á móti. 

5) Sjá ætti ungmennum fyrir aðgengilegum tækifærum til að taka þátt í samstöðustarfi sem einkennist af miklum gæðum 

og sterkri áherslu á Evrópuþáttinn, sem leið til að stuðla að eflingu samheldni, samstöðu, félagslegrar inngildingar og 

lýðræðis í þátttökulöndunum og í þágu sveitarfélaganna, jafnframt því að bæta hæfni þeirra og persónulegan þroska, og 

efla þannig sjálfstraust þeirra, sjálfstæði og hvata til að læra, örva námslegan, félagslegan, listrænan, tungumálalegan, 

menningarlegan, borgaralegan og faglegan þroska þeirra auk þess að efla virka borgaralega þátttöku þeirra og 

ráðningarhæfi og auðvelda umskiptin við að koma inn á vinnumarkaðinn. Slíkt samstöðustarf myndi einnig styðja við 

hreyfanleika þátttakenda. 

6) Með þessari reglugerð er komið á fót áætlun um Sambandsaðgerð sem nefnist Evrópska samstöðusveitin, sem grunni til 

að ná fram jákvæðri, samfélagslegri breytingu með því að styðja við samfélög einstaklinga og aðila sem eru staðráðnir í 

að efla samstöðu í gjörvallri Evrópu. Reglugerðin kveður því á um fjármögnunarleið fyrir Sambandsaðgerð, sem beita 

skal stöðugt frá gildistökudegi þessarar reglugerðar, auk þess sem hún leggur grunn að Evrópsku samstöðusveitinni sem 

samfélagi og uppsprettu innblásturs fyrir aukinn anda samstöðu í Evrópu fyrir tilstilli víðtækari áhrifa þeirrar starfsemi 

sem fram fer innan ramma Evrópsku samstöðusveitarinnar. 

7) Samstöðustarf sem ungu fólki býðst að taka þátt í ætti að vera af miklum gæðum, í þeim skilningi að það ætti að vinna 

að því að ná markmiðum Evrópsku samstöðusveitarinnar og aðstoða við að sigrast á samfélagslegum áskorunum, 

jafnframt því að koma til móts við þarfir sveitarfélaga. Samstöðustarfið ætti að veita ungu fólki tækifæri til að tileinka 

sér dýrmæta hæfni til að öðlast persónulegan, félagslegan, borgaralegan og faglegan þroska, fela í sér traustan náms- og 

þjálfunarþátt, vera aðgengilegt öllum ungmennum, fara fram við öruggar og heilnæmar aðstæður og því ætti að fylgja 

tilhlýðileg staðfesting. Samstöðustarf ætti ekki að hafa neikvæð áhrif á störf eða starfsþjálfun sem fyrir er og það ætti að 

stuðla að því að styrkja skuldbindingar fyrirtækja á sviði samfélagslegrar ábyrgðar án þess þó að koma í þeirra stað. 

8) Sérhver aðili sem vill taka þátt í Evrópsku samstöðusveitinni, hvort sem hann fær fjármagn af fjárhagsáætlun hennar, 

annarri áætlun Sambandsins eða annars staðar frá, ætti að fá gæðavottun ef hann uppfyllir sértæku kröfurnar. Krafan um 

að fá gæðavottun ætti ekki að gilda um einstaklinga sem leita eftir fjárstuðningi fyrir samstöðuverkefnum fyrir hönd 

óformlegs þátttakendahóps. Gæðavottun sem veitt er stofnunum og fyrirtækjum sem taka þátt ætti að votta getu þeirra til 

að tryggja gæði samstöðustarfsins sem þau bjóða upp á. Ferlið við veitingu gæðavottunar ætti að vera í höndum 

framkvæmdaraðila Evrópsku samstöðusveitarinnar og vera aðgengilegt og gagnsætt. Gæðavottun, sem veitt hefur verið, 

ætti að endurmeta reglulega og hægt ætti að vera að afturkalla hana ef slíkt endurmat leiðir í ljós að skilyrðin, sem 

leiddu til veitingar þess, eru ekki lengur uppfyllt. 

9) Evrópska samstöðusveitin mun verða miðstöð alls samstöðustarfs í Sambandinu. Tryggja ætti að Evrópska samstöðu-

sveitin sé samræmd og samstillt við aðrar viðeigandi stefnur, áætlanir og verkfæri Sambandsins. Evrópska samstöðu-

sveitin ætti að byggja á styrkleikum og samlegðaráhrifum núverandi og fyrrverandi áætlana, einkum Erasmus+ og 

Evrópu unga fólksins (Youth in Action). Hún ætti einnig að vera samstillt viðleitni aðildarríkjanna til að styðja við ungt 

fólk og auðvelda þeim umskiptin milli skóla og vinnumarkaðarins með áætlunum eins og atvinnutryggingu fyrir unga 

fólkið (Youth Guarantee) sem komið var á fót í samræmi við tilmæli ráðsins frá 22. apríl 2013 um að koma á 

atvinnutryggingu fyrir unga fólkið (3) með því að veita því fleiri tækifæri til þátttöku í samstöðustarfi í formi 

starfsþjálfunar eða starfa innan aðildarríkis síns eða í öðru landi. Einnig ætti að tryggja samstillingu við net á vettvangi 

Sambandsins sem fyrir eru og sem varða starf Evrópsku samstöðusveitarinnar, s.s. samstarfsnet opinberra vinnumiðlana 

í Evrópu, EURES-netið og Evróvísis-netið (Eurodesk network). Enn fremur ætti að ýta undir samstillingu og trygga 

samvinnu milli Evrópsku samstöðusveitarinnar og tengdra áætlana sem fyrir eru, einkum áætlana á sviði samstöðu, 

sjálfboðastarfs, borgaralegrar þjónustu í þágu almannahagsmuna og hreyfanleika ungs fólks sem starfræktar eru á 

landsvísu, svæðisvísu og staðarvísu, sem og forgangsatriða sem tengjast samstöðu og ungu fólki í þátttökulöndunum, 

eins og við á, til að efla megi og bæta með gagnkvæmum hætti áhrif og kosti slíkra áætlana og byggja á góðum 

starfsvenjum.  

  

(3) Stjtíð. ESB C 120, 26.4.2013, bls. 1. 



1.2.2024 EES-viðbætir við Stjórnartíðindi Evrópusambandsins Nr. 11/17 

 

Evrópska samstöðusveitin ætti ekki að koma í stað svipaðra landsbundinna áætlana á sviði samstöðu, sjálfboðastarfs, 

borgaralegrar þjónustu í þágu almannahagsmuna og hreyfanleika. Tryggja ætti öllum ungmennum jafnan aðgang að 

landsbundnu samstöðustarfi. Hvetja ætti til að stofnað sé til samstarfs við evrópsk net sem sérhæfa sig í tilteknum 

brýnum félagslegum vandamálum. 

10) Til að áhrif Evrópsku samstöðusveitarinnar verði sem mest ættu aðrar áætlanir Sambandsins að geta lagt sitt af mörkum 

til þess að markmiðum hennar verði náð með því að styðja við starfsemi sem heyrir undir hana. Fjármögnun slíks 

framlags ætti að vera í samræmi við réttargerðir viðkomandi áætlana og hafa það að markmiði að tryggja aukna þátttöku 

ungs fólks, hins borgaralega samfélags og núverandi sjálfboðaliðaáætlana í aðildarríkjunum. Þegar þátttökustofnanir og 

-fyrirtæki hafa öðlast gilda gæðavottun ættu þau að fá aðgang að gátt Evrópsku samstöðusveitarinnar og njóta góðs af 

þeim gæða- og stuðningsráðstöfunum sem í boði eru, allt eftir því hvers konar samstöðustarf þau bjóða upp á. 

11) Evrópska samstöðusveitin ætti að opna ungu fólki ný tækifæri til að vinna sjálfboðastarf, fá starfsþjálfun eða störf og 

einnig til að finna upp á og þróa, að eigin frumkvæði, samstöðuverkefni með skýrt evrópskt gildi. Þessi tækifæri ættu að 

stuðla að því að takast á við félagslegar þarfir sem ekki er mætt og stuðla að því að styrkja samfélög og efla 

persónulegan, námslegan, félagslegan, borgaralegan og faglegan þroska ungmenna. Evrópska samstöðusveitin ætti 

einnig að styðja við netsamstarf meðal þátttakenda og þátttökustofnana og -fyrirtækja, auk ráðstafana til að tryggja gæði 

starfsins sem stutt er við og til að gefa staðfestingu á þeim hæfniviðmiðum sem viðkomandi hefur náð aukið vægi. Hún 

ætti einnig að stuðla að því að styðja og styrkja stofnanir og fyrirtæki sem fyrir eru sem vinna að samstöðuaðgerðum. 

12) Sjálfboðastarf er dýrmæt reynsla í formlegu og óformlegu námsumhverfi sem eflir persónulegan þroska, félagsþroska og 

faglegan þroska ungmenna, ráðningarhæfi þeirra og virka borgaralega þátttöku. Sjálfboðastarf ætti ekki að koma í stað 

starfsþjálfunar eða starfa og það ætti að vera á grundvelli skriflegs samnings um sjálfboðastarf. Framkvæmdastjórnin og 

aðildarríkin munu eiga með sér samstarf um stefnur varðandi sjálfboðastarf á sviði æskulýðsmála með opna 

samráðsferlinu. 

13) Starfsþjálfun og störf ættu að vera skýrt aðgreind frá sjálfboðastarfi, bæði frá fjárhagslegu sjónarmiði og að því er varðar 

skipulag. Starfsþjálfun ætti aldrei að koma í stað starfa. Launuð starfsþjálfun og störf geta þó verið hvati fyrir ungmenni 

úr viðkvæmum hópum og ungmenni sem njóta færri tækifæra til að taka þátt í samstöðutengdu starfi sem þau hefðu 

e.t.v. annars ekki getað haft aðgang að. Starfsþjálfun getur auðveldað ungu fólki umskiptin milli skóla og 

vinnumarkaðarins og hjálpað til við að stuðla að ráðningarhæfi ungs fólks, sem er lykillinn að sjálfbærri aðlögun þess að 

vinnumarkaðnum. Starfsþjálfun og störf á vegum Evrópsku samstöðusveitarinnar ættu ávallt að vera launuð af 

þátttökustofnuninni eða -fyrirtækinu sem tekur við þátttakandanum eða ræður hann til starfa. Starfsþjálfun ætti að 

byggjast á skriflegum starfsþjálfunarsamningi í samræmi við gildandi regluramma landsins þar sem starfsþjálfunin fer 

fram, eins og við á, og ætti að fylgja þeim meginreglum sem settar eru fram í tilmælum ráðsins frá 10. mars 2014 um 

gæðaramma fyrir starfsþjálfun (4). 

Störf ættu að grundvallast á ráðningarsamningi í samræmi við landsbundinn regluramma eða gildandi kjarasamninga, 

eða hvoru tveggja, í þátttökulandinu þar sem starfið er unnið. Fjárstuðningur til þátttökustofnana og -fyrirtækja sem 

bjóða störf ætti ekki að vara lengur en tólf mánuði. Starfsþjálfun og störfum ætti að fylgja viðeigandi undirbúningur, 

þjálfun á vinnustað og stuðningur eftir ráðningu í hlutfalli við þátttöku viðkomandi þátttakanda. Viðeigandi aðilar á 

vinnumarkaði gætu greitt fyrir starfsþjálfun og störfum, einkum einkareknar og opinberar vinnumiðlanir, aðilar 

vinnumarkaðarins og verslunarráð, auk aðildarsamtaka EURES-netsins, í samræmi við reglugerð Evrópuþingsins og 

ráðsins (ESB) 2016/589 (5) þegar um er að ræða starfsemi yfir landamæri. 

14) Framtakssemi og virk borgaraleg þátttaka ungs fólks eru verðmæti fyrir samfélagið. Evrópska samstöðusveitin ætti að 

stuðla að því að hlúa að þessum þætti með því að gefa ungmennum tækifæri til að finna upp á og framkvæma sín eigin 

verkefni, sem fela í sér skýran virðisauka og miða að því að taka á lykiláskorunum í þágu sveitarfélaga, einkum 

samfélaga í dreifbýli eða á einangruðum eða jaðarsettum svæðum. Slík verkefni ættu að gefa ungu fólki tækifæri til að 

þróa nýsköpunarlausnir og prófa hugmyndir sínar á sjálfbæran hátt og upplifa það að vera drifkrafturinn í sam-

stöðuaðgerðum. Þau gætu einnig verið stökkbretti til aukinnar þátttöku í samstöðustarfi og gætu verið fyrsta skrefið í þá 

átt að hvetja þátttakendur til þátttöku í félagslegri frumkvöðlastarfsemi eða sem sjálfboðaliðar í samtökum, frjálsum 

félagasamtökum, æskulýðssamtökum eða hjá öðrum aðilum sem eru virkir innan samstöðutengda geirans, geirans sem 

  

(4) Stjtíð. ESB C 88, 27.3.2014, bls. 1. 

(5) Reglugerð Evrópuþingsins og ráðsins (ESB) 2016/589 frá 13. apríl 2016 um vinnumiðlunarnet Evrópu (EURES-netið), aðgang launafólks 

að þjónustu vegna hreyfanleika og frekari samþættingu vinnumarkaða, og breytingu á reglugerðum (ESB) nr. 492/2011 og (ESB)  

nr. 1296/2013 (Stjtíð. ESB L 107, 22.4.2016, bls. 1). 

er ekki rekinn í hagnaðarskyni og æskulýðsgeirans og til þess að stofna sín eigin samtök. Stuðningur eftir ráðningu mun 

beinast að því að styðja ungmenni til áframhaldandi þátttöku og virkni innan samstöðutengda geirans, þ.m.t. með 

þátttöku í samtökum, samvinnufélögum, félagslegum fyrirtækjum, æskulýðssamtökum og félagsmiðstöðvum. 

15) Sjálfboðastarf og samstöðuverkefni ættu að standa undir kostnaði þátttakenda af þátttöku sinni í slíkum samstöðu-

verkefnum en þeir ættu ekki að fá laun eða hafa af þeim annan fjárhagslegan ávinning. 

16) Þátttakendum jafnt sem þátttökustofnunum og -fyrirtækjum ætti að finnast þau tilheyra samfélagi einstaklinga og aðila 

sem eru staðráðnir í að efla samstöðu í gjörvallri Evrópu og utan hennar. Jafnframt þurfa þátttökustofnanir og -fyrirtæki 

stuðning til að efla getu sína til að bjóða sívaxandi fjölda þátttakenda upp á samstöðustarf sem einkennist af miklum 

gæðum og til að laða að nýliða. Evrópska samstöðusveitin ætti að styðja við netsamstarf sem miðar að því að efla getu 

ungmenna, þátttökustofnana og -fyrirtækja til þátttöku í slíku samfélagi, hlúa að anda Evrópsku samstöðusveitarinnar og 

hvetja til þess að skipst sé á gagnlegum starfsvenjum og reynslu á sviði samstöðu og byggja einnig á reynslu af 

almannavörnum, eftir því sem við á. Netsamstarf ætti einnig að stuðla að því að vekja athygli opinberra aðila og 

einkaaðila á Evrópsku samstöðusveitinni og að því að fá endurgjöf frá þátttakendum og þátttökustofnunum og  

-fyrirtækjum um framkvæmd Evrópsku samstöðusveitarinnar. 

17) Gæta ætti sérstaklega að því að tryggja gæði samstöðustarfs og annarra tækifæra á vegum Evrópsku samstöðu-

sveitarinnar, einkum með því að bjóða þátttakendum upp á þjálfun á netinu og utan þess og tungumálaaðstoð, þó með 

þeim hætti að virt sé meginreglan um fjöltyngi, tryggingar, stjórnsýsluaðstoð og stuðning áður en samstöðustarf hefst, 

eftir að því lýkur eða hvoru tveggja, auk staðfestingar á þeirri hæfni sem viðkomandi aflar sér með reynslu sinni hjá 

Evrópsku samstöðusveitinni. Þessar stuðningsráðstafanir ætti að þróa og bjóða upp á í samstarfi við æskulýðssamtök og 

önnur samtök sem eru ekki rekin í hagnaðarskyni og borgaraleg samtök til að nýta sérþekkingu þeirra á þessu sviði. 

Stuðningsráðstafanirnar ættu að taka mið af umhverfi og eðli þeirra starfa sem þátttakendur sinna og beina ætti 

sérstaklega sjónum að hugsanlegum hættum. 

18) Til að tryggja áhrif Evrópsku samstöðusveitarinnar á persónulegan, námslegan, listrænan, félagslegan, borgaralegan og 

faglegan þroska þátttakenda ætti að greina og skjalfesta með tilhlýðilegum hætti þá hæfni sem myndar hæfniviðmið 

samstöðustarfsins, í samræmi við aðstæður og sérstöðu hvers aðildarríkis, eins og mælt er fyrir um í tilmælum ráðsins 

frá 20. desember 2012 um staðfestingu á óformlegu og formlausu námi (6). Í því skyni ætti að hvetja til þess að notuð 

séu skilvirk verkfæri á vettvangi Sambandsins og á landsvísu til viðurkenningar á óformlegu og formlausu námi,  

s.s. ungmennavegabréfið (Youthpass) og evrópska starfsmenntavegabréfið (Europass), eins og við á. 

19) Sérhver opinber aðili eða einkaaðili ætti að geta sótt um gæðavottun, þ.m.t. alþjóðastofnanir, borgaraleg samtök, 

æskulýðssamtök og félagsleg fyrirtæki. Koma ætti á fót aðskilinni gæðavottun fyrir sjálfboðastörf og fyrir starfsþjálfun 

og störf til að tryggja að þátttökustofnanir og -fyrirtæki uppfylli með skilvirkum hætti og stöðugt meginreglur og kröfur 

Evrópsku samstöðusveitarinnar að því er varðar réttindi þeirra og skyldur á öllum stigum samstöðustarfsins. Það að 

öðlast gæðavottun ætti að vera forsenda þátttöku en það ætti þó ekki sjálfkrafa að leiða til fjármögnunar á vegum 

Evrópsku samstöðusveitarinnar. 

20) Þátttökustofnanir og -fyrirtæki geta gegnt ýmsum hlutverkum innan Evrópsku samstöðusveitarinnar. Í móttökuhlutverki 

mun starfsemi þeirra felast í að taka á móti þátttakendum, m.a. skipuleggja starfið og veita þátttakendum leiðsögn og 

stuðning meðan á samstöðustarfinu stendur, eins og við á. Í stoðhlutverki mun starfsemin felast í því að senda 

þátttakendur af stað og undirbúningi þeirra fyrir brottför, meðan á samstöðustarfinu stendur og eftir að því lýkur, m.a. 

með þjálfun þátttakenda og með því að koma þeim í samband við stofnanir og fyrirtæki á staðnum eftir að sam-

stöðustarfinu lýkur. 

21) Úrræðamiðstöðvar Evrópsku samstöðusveitarinnar (e. European Solidarity Corps Resource Centres) ættu að vera 

framkvæmdaraðilum, þátttökustofnunum og -fyrirtækjum og þátttakendum til aðstoðar í því skyni að auka gæði 

samstöðustarfsins og framkvæmdar þeirra á því, og einnig til að gefa greiningu og staðfestingu á þeirri hæfni sem fæst 

með samstöðustarfi aukið vægi, m.a. með útgáfu ungmennavegabréfa (e. Youthpass).  

  

(6) Stjtíð. ESB C 398, 22.12.2012, bls. 1. 

22) Gátt Evrópsku samstöðusveitarinnar ætti að vera í stöðugri þróun til að tryggja að aðgangur að henni sé greiður og að 

þar geti verið afgreiðsla á einum stað fyrir jafnt áhugasama einstaklinga sem og stofnanir og fyrirtæki að því er varðar 

m.a. skráningu, greiningu og pörun upplýsinga um fólk og tækifæra, netsamstarf og rafræn skipti (e. virtual exchanges), 

nám á netinu, tungumálaaðstoð auk hvers konar stuðnings annars áður en samstöðustarfið hefst, eftir að því lýkur, eða 

hvoru tveggja, og annarra gagnlegra þátta sem upp kunna að koma í framtíðinni. 

23) Þeir sem fara með framkvæmdina munu gera nauðsynlegar ráðstafanir til að tryggja að umsækjendum á skrá séu boðin 

tækifæri til sjálfboðastarfs, starfsþjálfunar og starfa innan hæfilegs og nokkuð fyrirsjáanlegs frests. Enn fremur mun 

reglulega fara fram upplýsinga-, samskipta- og netsamstarf til að hvetja til ráðningar umsækjenda á skrá. 

24) Í þessari reglugerð er mælt fyrir um fjárhagsramma fyrir tímabilið 2018–2020, sem skal vera heildarfjárveiting 

Evrópuþingsins og ráðsins við árlega fjárlagagerð, í skilningi 17. liðar samstarfssamningsins frá 2. desember 2013 milli 

stofnana Evrópuþingsins, ráðsins og framkvæmdastjórnarinnar um aga í stjórn fjármála, samstarf við fjárlagagerð og 

trausta fjármálastjórn (7). 

25) Til að tryggja samfellu starfs, sem nýtur stuðnings áætlana sem leggja af mörkum til Evrópsku samstöðusveitarinnar, 

ætti fjárstuðningur til samstöðustarfs til viðmiðunar að vera 90% þegar um er að ræða sjálfboðastarf og samstöðu-

verkefni annars vegar og 10% þegar um er að ræða annað hvort starfsþjálfun eða störf eða hvoru tveggja hins vegar, og 

skulu að hámarki 20% renna til starfs innanlands. 

26) Til að áhrif Evrópsku samstöðusveitarinnar verði sem mest ætti að sjá til þess að þátttökulöndum verði heimilt að leggja 

til viðbótarfjármagn á lands-, svæðis eða staðarvísu í samræmi við reglur Evrópsku samstöðusveitarinnar. 

27) Til að einfalda kröfur til styrkþega ætti að nota eingreiðslur, einingarverð eða fasta fjármögnun sem allra mest. 

28) Aðildarríki ættu að geta tekið þátt í sjálfboðastarfi, starfsþjálfun, störfum, samstöðuverkefnum og netsamstarfi. Auk þess 

ættu sjálfboðastarf, samstöðuverkefni og netsamstarf, á sama hátt og í Evrópsku sjálfboðaliðaþjónustunni (European 

Voluntary Service), einnig að vera opin öðrum löndum til þátttöku og skal þá einkum líta til landa sem liggja að 

Sambandinu. Þar sem við á ætti slík þátttaka að byggjast á aukafjárveitingum sem unnt verður að nálgast í samræmi við 

verklagsreglur sem samið skal um við viðkomandi lönd. 

29) Þátttaka í Evrópsku samstöðusveitinni ætti að vera opin ungmennum á aldrinum 18–30 ára. Til að taka þátt í sam-

stöðustarfi ætti að þurfa að skrá sig fyrir fram í gegnum gátt Evrópsku samstöðusveitarinnar og stendur það til boða 

einstaklingum á aldrinum 17–30 ára.  

30) Gæta ber sérstaklega að því að starf sem nýtur stuðnings Evrópsku samstöðusveitarinnar standi öllu ungu fólki til boða, 

einkum ungmennum með færri tækifæri, eins og gerð er nánari grein fyrir í stefnuáætluninni um inngildingu og 

fjölbreytileika sem þróuð var og beitt innan ramma Erasmus+-áætlunarinnar á sviði æskulýðsmála. Því ætti að koma á 

fót sérstökum ráðstöfunum, s.s. samstöðustarfi með viðeigandi sniði og einstaklingsmiðaðri leiðsögn, til að stuðla að 

félagslegri inngildingu og þátttöku ungmenna úr viðkvæmum hópum, auk þess að taka tillit til þeirra erfiðleika sem 

skapast vegna fjarlægðar ystu svæða Sambandsins og landanna handan hafsins, í samræmi við ákvörðun ráðsins 

2013/755/ESB (8). Á sama hátt ættu aðildarríkin að leitast við að samþykkja allar viðeigandi ráðstafanir til að fjarlægja 

lagalegar og stjórnsýslulegar hindranir á eðlilegri starfsemi Evrópsku samstöðusveitarinnar. Í því felst m.a. að leysa, 

eftir föngum og með fyrirvara um Schengen-réttarreglurnar og lög Sambandsins um komu og dvöl ríkisborgara þriðju 

landa, ýmis stjórnsýsluleg atriði sem valda erfiðleikum við að fá vegabréfsáritanir og dvalarleyfi. 

31) Forsenda þess að aðili geti sótt um fjármagn til að bjóða upp á samstöðustarf undir merkjum Evrópsku samstöðu-

sveitarinnar er að honum hafi verið veitt gæðavottun með aðgengilegum og gagnsæjum hætti. Þessi krafa ætti ekki að 

eiga við um einstaklinga sem leita eftir fjárstuðningi fyrir samstöðuverkefnum fyrir hönd óformlegs þátttakenda-

hóps. Þar til bærir framkvæmdaraðilar ættu að láta fara fram gæðaeftirlit til að tryggja að slíkir einstaklingar uppfylli 

kröfur Evrópsku samstöðusveitarinnar.  

  

(7) Stjtíð. ESB C 373, 20.12.2013, bls. 1. 

(8) Ákvörðun ráðsins 2013/755/ESB frá 25. nóvember 2013 um tengsl landa og yfirráðasvæða handan hafsins við Evrópusambandið 

(„Ákvörðunin um tengsl handan hafsins“) (Stjtíð. ESB L 344, 19.12.2013, bls. 1). 

32) Þarfir og væntingar sveitarfélaga ættu að vera mikilvægur mælikvarði við mat á gæðum verkefna. Því ætti að ákvarða 

viðeigandi vísa. 

33) Forsenda skilvirkrar árangursstjórnunar, þ.m.t. mats og eftirlits, er að þróað verði safn sértækra, mælanlegra og 

raunhæfra eigindlegra og megindlegra vísa sem unnt er að meta yfir lengra tímabil og sem endurspegla rökin fyrir 

íhlutuninni. 

34) Tryggja ætti viðeigandi starf við að vekja áhuga út á við, kynningu og miðlun upplýsinga um tækifæri og um 

niðurstöður starfs sem nýtur stuðnings Evrópsku samstöðusveitarinnar á vettvangi Evrópu, lands-, svæðis- og staðarvísu. 

Veita ætti félagslegum fyrirtækjum sérstaka athygli og hvetja þau til að styðja starf Evrópsku samstöðusveitarinnar. 

Starf við að vekja áhuga út á við, kynning og miðlun upplýsinga ætti að hvíla á herðum allra framkvæmdaraðila 

Evrópsku samstöðusveitarinnar, án þess þó að auka stjórnsýslubyrði þeirra, með stuðningi annarra helstu 

hagsmunaaðila, þar sem við á. 

35) Til að markmiðum Evrópsku samstöðusveitarinnar verði betur náð er ákjósanlegt að framkvæmdastjórnin, aðildarríkin 

og landsskrifstofur vinni náið með frjálsum félagasamtökum, æskulýðssamtökum og hagsmunaaðilum á staðnum sem 

hafa sérþekkingu á samstöðuaðgerðum. 

36) Til að tryggja árangursríka og skilvirka framkvæmd þessarar reglugerðar ætti Evrópska samstöðusveitin að nýta eins og 

kostur er það stjórnunarfyrirkomulag sem þegar er fyrir hendi innan áætlunarinnar Erasmus+. Því ætti að fela 

fyrirliggjandi aðilum, s.s. framkvæmdastjórninni, framkvæmdaskrifstofu mennta- og menningarmála og hljóð- og 

myndmiðlunar og landsskrifstofunum sem tilnefndar eru til að stjórna aðgerðunum sem um getur í III. kafla reglugerðar 

Evrópuþingsins og ráðsins (ESB) nr. 1288/2013 (9), framkvæmd Evrópsku samstöðusveitarinnar. Skýrar og ítarlegar 

verklagsreglur verða settar fyrir þátttakendur og þátttökustofnanir og -fyrirtæki um alla áfanga samstöðustarfsins í 

viðeigandi skjölum áætlunarinnar, s.s. árlegri vinnuáætlun og leiðarvísi áætlunarinnar (e. Programme Guide). Fram-

kvæmdastjórnin ætti reglulega að hafa samráð við helstu hagsmunaaðila, þ.m.t. þátttökustofnanir og -fyrirtæki, um 

framkvæmd Evrópsku samstöðusveitarinnar. 

37) Til að tryggja fjárhagslega trausta framkvæmd og náið eftirlit með Evrópsku samstöðusveitinni á landsvísu er mikilvægt 

að nota þau landsyfirvöld sem fyrir eru og sem tilnefnd voru til að stjórna aðgerðunum sem um getur í III. kafla 

reglugerðar (ESB) nr. 1288/2013. 

38) Landsyfirvöldin, sem tilnefnd eru til þess að stjórna aðgerðunum sem um getur í III. kafla reglugerðar (ESB)  

nr. 1288/2013, ættu einnig að fara með hlutverk landsyfirvalda að því er varðar þessa reglugerð. Þetta ætti þó ekki að 

koma í veg fyrir að tilnefnt séu fleiri en eitt landsyfirvald í samræmi við landslög og venju, eins og kveðið er á um í  

1. mgr. 27. gr. þeirrar reglugerðar. Ef þátttökuland óskar eftir að skipta um landsyfirvald meðan Evrópska 

samstöðusveitin er við lýði ætti sama aðferð og kveðið er á um í 2. mgr. 27. gr. þeirrar reglugerðar að gilda. 

39) Til að tryggja trausta fjármálastjórnun og réttarvissu í hverju þátttökulandi fyrir sig ætti hvert landsyfirvald að tilnefna 

óháðan endurskoðanda. Ef gerlegt er og til að hámarka skilvirkni má óháði endurskoðandinn vera sá sami og tilnefndur 

er fyrir aðgerðirnar sem um getur í III. kafla reglugerðar (ESB) nr. 1288/2013. 

40) Vernda ber fjárhagslega hagsmuni Sambandsins með hóflegum ráðstöfunum meðan á öllu útgjaldatímabilinu stendur, 

þ.m.t. með því að koma í veg fyrir, koma upp um og rannsaka misfellur, endurheimta fjármuni sem hafa glatast, verið 

ranglega greiddir eða notaðir á rangan hátt og, eftir því sem við á, með viðurlögum. 

41) Til að tryggja samræmd skilyrði fyrir framkvæmd þessarar reglugerðar ætti að fela framkvæmdastjórninni fram-

kvæmdarvald. Þessu valdi ætti að beita í samræmi við reglugerð Evrópuþingsins og ráðsins (ESB) nr. 182/2011 (10).  

  

(9) Reglugerð Evrópuþingsins og ráðsins (ESB) nr. 1288/2013 frá 11. desember 2013 um að koma á fót „Erasmus+“: áætlun Sambandsins um 

menntun, þjálfun, æskulýðsmál og íþróttir og um niðurfellingu ákvarðana nr. 1719/2006/EB, nr. 1720/2006/EB og nr. 1298/2008/EB 

(Stjtíð. ESB L 347, 20.12.2013, bls. 50). 

(10) Reglugerð Evrópuþingsins og ráðsins (ESB) nr. 182/2011 frá 16. febrúar 2011 um reglur og almennar meginreglur varðandi tilhögun 

eftirlits aðildarríkjanna með framkvæmdastjórninni þegar hún beitir framkvæmdarvaldi sínu (Stjtíð. ESB L 55, 28.2.2011, bls. 13). 

42) Í samræmi við reglugerð Evrópuþingsins og ráðsins (ESB, KBE) 2018/1046 (11) ætti framkvæmdastjórnin að samþykkja 

vinnuáætlanir og tilkynna Evrópuþinginu og ráðinu um það. Í vinnuáætlununum ættu að koma fram þær ráðstafanir sem 

þarf til að framkvæma þær í samræmi við almenn og sértæk markmið Evrópsku samstöðusveitarinnar, viðmiðanir 

varðandi val og úthlutun styrkja auk allra annarra nauðsynlegra þátta. Vinnuáætlanir og allar breytingar á þeim ætti að 

samþykkja með framkvæmdargerðum í samræmi við rannsóknarmálsmeðferðina. 

43) Þar eð aðildarríkin geta ekki fyllilega náð markmiði þessarar reglugerðar, þ.e. að stofna Evrópska samstöðusveit, og því 

verður betur náð á vettvangi Sambandsins, vegna umfangs þess og áhrifa, er Sambandinu heimilt að samþykkja 

ráðstafanir í samræmi við nálægðarregluna eins og kveðið er á um í 5. gr. sáttmálans um Evrópusambandið. Í samræmi 

við meðalhófsregluna, eins og hún er sett fram í þeirri grein, er ekki gengið lengra en nauðsyn krefur í þessari reglugerð 

til að ná þessu markmiði. 

44) Af ástæðum er varða hagkvæmni og skilvirkni ætti nefndin, sem stofnuð er samkvæmt reglugerð (ESB) nr. 1288/2013 

einnig að aðstoða framkvæmdastjórnina við framkvæmd þessarar reglugerðar. Að því er varðar Evrópsku sam-

stöðusveitina ætti nefndin að koma saman í sérstakri samsetningu og umboð hennar aðlagað að þessu nýja hlutverki. 

Þátttökulöndin ættu að skipa viðeigandi fulltrúa fyrir þessa fundi með hliðsjón af efni, tilgangi, markmiðum og 

aðgerðum Evrópsku samstöðusveitarinnar. 

45) Breyta ætti reglugerð (ESB) nr. 1288/2013 til að taka tillit til þeirra breytinga á Evrópsku sjálfboðaliðaþjónustunni sem 

sjálfboðastarf samkvæmt þessari reglugerð leiðir af sér. 

46) Fjárhagsrammi Evrópsku samstöðusveitarinnar skv. 1. lið a í fjárhagsáætluninni til margra ára byggist einnig á 

fjármunum sem fluttir eru til frá Erasmus+ áætluninni. Þeir fjármunir ættu einungis að koma af fjárveitingum sem ætlað 

er að fjármagna störf Evrópsku sjálfboðaliðaþjónustunnar sem myndu falla undir gildissvið sjálfboðastarfs samkvæmt 

þessari reglugerð. 

47) Til viðbótar við fjárhagsramma Evrópsku samstöðusveitarinnar skv. 1. lið a í fjárhagsáætluninni til margra ára ættu auk 

þess að koma fjárframlög frá öðrum áætlunum og liðum, sem krefst breytingar á reglugerð Evrópuþingsins og ráðsins 

(ESB) nr. 1293/2013 (12) og einnig á ákvörðun Evrópuþingsins og ráðsins nr. 1313/2013/ESB (13). 

48) Reglugerð þessi ætti að koma til framkvæmda á gildistökudegi hennar. Til að beita megi ráðstöfunum þessarar 

reglugerðar skjótt ætti þessi reglugerð að öðlast gildi daginn eftir að hún birtist í Stjórnartíðindum Evrópusambandsins. 

SAMÞYKKT REGLUGERÐ ÞESSA: 

I. KAFLI 

ALMENN ÁKVÆÐI 

1. gr. 

Efni 

1. Í reglugerð þessari er mælt fyrir um lagaramma um Evrópsku samstöðusveitina sem auka skal þátttöku ungs fólks og 

stofnana og fyrirtækja í aðgengilegu samstöðustarfi sem einkennist af miklum gæðum með það að markmiði að stuðla að því að 

efla samheldni, samstöðu og lýðræði í Evrópu, með sérstakri áherslu á að efla félagslega inngildingu. 

2. Evrópska samstöðusveitin skal vinna að markmiðum sínum með samstöðustarfi og gæða- og stuðningsráðstöfunum. 

Samstöðustarf skal framkvæma í samræmi við sértækar kröfur sem mælt er fyrir um fyrir hverja tegund samstöðustarfs sem 

fram fer innan ramma Evrópska samstöðusveitarinnar og í samræmi við gildandi regluramma þátttökulandanna.  

  

(11) Reglugerð Evrópuþingsins og ráðsins (ESB, KBE) 2018/1046 frá 18. júlí 2018 um fjárhagsreglur sem gilda um fjárlög Sambandsins, 

breytingu á reglugerðum (ESB) nr. 1296/2013, (ESB) nr. 1301/2013, (ESB) nr. 1303/2013, (ESB) nr. 1304/2013, (ESB) nr. 1309/2013, 

(ESB) nr. 1316/2013, (ESB) nr. 223/2014, (ESB) nr. 283/2014, og ákvörðun nr. 541/2014/ESB og niðurfellingu reglugerðar (ESB, KBE) 

nr. 966/2012 (Stjtíð. ESB L 193, 30.7.2018, bls. 1). 

(12) Reglugerð Evrópuþingsins og ráðsins (ESB) nr. 1293/2013 frá 11. desember 2013 um að koma á áætlun um aðgerðir í umhverfis- og 

loftslagsmálum (LIFE) og um niðurfellingu á reglugerð (EB) nr. 614/2007 (Stjtíð. ESB L 347, 20.12.2013, bls. 185). 

(13) Ákvörðun Evrópuþingsins og ráðsins nr. 1313/2013/ESB frá 17. desember 2013 um almannavarnakerfi Sambandsins (Stjtíð. ESB L 347, 

20.12.2013, bls. 924). 

3. Evrópska samstöðusveitin skal styðja samstöðustarf með skýran evrópskan virðisauka, t.d. vegna: 

a) þess hve fjölþjóðlegt það er, einkum að því er varðar hreyfanleika í námi og samstarf, 

b) þess hvernig unnt er að samstilla það öðrum áætlunum og stefnum á staðar-, svæðis- og landsvísu, á vettvangi Sambandsins 

og á alþjóðlegum vettvangi, 

c) Evrópuþáttar síns að því er varðar málefni, tilgang, nálganir, niðurstöður sem vænst er og aðra þætti þessa samstöðustarfs, 

d) nálgunar sinnar að því er varðar að fá ungmenni með ólíkan bakgrunn til þátttöku, 

e) þess að það stuðlar að skilvirkri notkun á gagnsæis- og viðurkenningaraðferðum Sambandsins. 

2. gr. 

Skilgreiningar 

Í þessari reglugerð er merking eftirfarandi hugtaka sem hér segir: 

 1) „samstöðustarf“: tímabundið starf sem einkennist af miklum gæðum og raskar ekki virkni vinnumarkaðarins; sem tekur á 

mikilvægum samfélagslegum áskorunum í þágu samfélags eða þjóðfélags í heild og stuðlar þannig að því að ná 

markmiðum Evrópsku samstöðusveitarinnar; sem er í formi sjálfboðastarfs, starfsþjálfunar, starfa, samstöðuverkefna og 

netsamstarfs á hinum ýmsu sviðum; sem tryggir evrópskan virðisauka og að farið sé að reglum um heilbrigði og öryggi; 

sem felur í sér traustan náms- og þjálfunarþátt gegnum viðeigandi starf sem hægt er að bjóða þátttakendum upp á áður en 

starfið hefst, meðan á því stendur eða eftir að því lýkur; sem fer fram á hinum ýmsu sviðum, s.s. á sviði umhverfisverndar, 

að draga úr loftslagsbreytingum og aukinnar félagslegrar inngildingar, en sem tekur ekki til starfsemi sem er hluti af 

námsskrá formlegs náms, starfsmenntunarkerfa og aðgerða á sviði neyðarviðbragða, 

 2) „umsækjandi á skrá“: einstaklingur á aldrinum 17–30 ára með lagalega búsetu í þátttökulandi sem hefur skráð sig í gátt 

Evrópsku samstöðusveitarinnar til að láta í ljósi áhuga sinn á þátttöku í samstöðustarfi en sem enn tekur ekki þátt í 

samstöðustarfi, 

 3) „þátttakandi“: einstaklingur á aldrinum 18–30 ára með lagalega búsetu í þátttökulandi, sem hefur skráð sig í gátt Evrópsku 

samstöðusveitarinnar og tekur þátt í samstöðustarfi, 

 4) „ungmenni sem njóta færri tækifæra“: einstaklingar á aldrinum 18–30 ára sem þurfa viðbótarstuðning vegna þess að þau 

standa höllum fæti miðað við jafnaldra sína af ýmsum orsökum, t.d. vegna fötlunar, heilbrigðisvandamála, náms-

örðugleika, menningarmismunar eða efnahagslegra, félagslegra eða landfræðilegra hindrana, þ.m.t. ungmenni frá 

jaðarsettum samfélögum eða sem eru í hættu á að verða fyrir mismunun á grundvelli einhverra þeirra ástæðna sem er að 

finna í 21. gr. sáttmála Evrópusambandsins um grundvallarréttindi, 

 5) „þátttökustofnun eða -fyrirtæki“: opinber aðili eða einkaaðili, hvort sem hann er rekinn í hagnaðarskyni eða ekki, 

staðbundinn, svæðisbundinn, innlendur eða alþjóðlegur, sem veitt hefur verið gæðavottun, annað hvort í móttökuhlutverki 

eða stoðhlutverki , þ.m.t. sendingarhlutverki, eða hvoru tveggja, sem tryggir að stofnunin eða fyrirtækið getur tryggt gæði 

samstöðustarfs í samræmi við meginreglur og markmið Evrópsku samstöðusveitarinnar og sem býður þátttakanda 

sjálfboðastarf, starfsþjálfun eða atvinnutækifæri eða framkvæmir og styður við önnur störf innan ramma Evrópsku 

samstöðusveitarinnar, 

 6) „sjálfboðastarf“: samstöðustarf í formi ólaunaðrar sjálfboðavinnu í allt að tólf mánuði; sem veitir ungmennum tækifæri til 

að leggja sitt af mörkum til daglegra starfa stofnana eða fyrirtækja við samstöðustarf sem fyrst og fremst er í þágu 

samfélaganna þar sem starfið fer fram; sem fer fram annað hvort í öðru landi en því þar sem þátttakandi býr (yfir 

landamæri) eða í landinu þar sem hann býr (innanlands); sem ekki kemur í stað starfsþjálfunar eða starfa og er því ekki í 

neinum tilvikum hægt að leggja að jöfnu við atvinnu og sem er á grundvelli skriflegs sjálfboðastarfssamnings. 

 7) „starf sjálfboðaliðateyma“: sjálfboðastarf sem gerir teymum þátttakenda frá mismunandi þátttökulöndum kleift að vinna 

saman að sjálfboðastarfi um tveggja vikna til tveggja mánaða skeið og sem einkum stuðlar að inngildingu ungmenna sem 

bjóðast færri tækifæri að Evrópsku samstöðusveitinni eða sem á rétt á sér vegna sértæks tilgangs síns eða hvoru tveggja, 

 8) „starfsþjálfun“: samstöðustarf í formi starfsþjálfunar um tveggja til sex mánaða skeið, sem endurnýja má einu sinni og 

sem varir mest í 12 mánuði innan sömu þátttökustofnunar eða -fyrirtækis; sem þátttökustofnunin eða -fyrirtækið sem tekur 

við þátttakandanum býður upp á og sem launað er af henni eða því, annað hvort í öðru landi en því þar sem þátttakandi býr 

(yfir landamæri) eða í landinu þar sem hann býr (innanlands); sem felur í sér náms- og þjálfunarþátt til að hjálpa 

þátttakanda að öðlast viðeigandi reynslu með það fyrir augum að þróa með sér nytsamlega hæfni fyrir persónulegan, 

námslegan, félagslegan, borgaralegan og faglegan þroska sinn; sem byggist á skriflegum starfsþjálfunarsamningi sem 

gerður er við upphaf starfsþjálfunarinnar í samræmi við gildandi regluramma landsins þar sem starfsþjálfunin fer fram, 

eins og við á, og þar sem tilgreind eru menntunarmarkmið, vinnuskilyrði, lengd starfsþjálfunarinnar, launakjör 

þátttakandans og réttindi og skyldur aðila og tekið tillit til meginreglna gæðarammans fyrir starfsþjálfun og sem ekki 

kemur í stað starfa, 

 9) „starf“: samstöðustarf sem stendur yfir um þriggja til tólf mánaða skeið, launað af þátttökustofnuninni eða -fyrirtækinu 

sem ræður þátttakandann til starfa, annað hvort í öðru landi en því þar sem þátttakandi býr (yfir landamæri) eða í landinu 

þar sem hann býr (innanlands). Sé ráðningarsamningur gerður til lengri tíma en tólf mánaða skal fjárstuðningur til 

þátttökustofnana og -fyrirtækja sem bjóða störfin ekki vara lengur en 12 mánuði. Slík störf skulu fela í sér náms- og 

þjálfunarþátt og byggjast á skriflegum ráðningarsamningi sem samræmist öllum ráðningarskilmálum og -skilyrðum eins 

og þau eru skilgreind í landslögum, gildandi kjarasamningum eða hvoru tveggja í landinu þar sem starfið er innt af hendi, 

10) „samstöðuverkefni“: ólaunað samstöðustarf innanlands, sem varir í tvo til tólf mánuði, sem komið er á fót og framkvæmt 

af hópi a.m.k. fimm þátttakenda og hefur það að markmiði að taka á lykilviðfangsefnum innan samfélaga þeirra, jafnframt 

því að fela í sér skýran evrópskan virðisauka, og sem ekki kemur í stað starfsþjálfunar eða starfa, 

11) „netsamstarf“: starf innanlands eða sem nær yfir landamæri sem miðar að því að styrkja getu þátttökustofnana og  

-fyrirtækja til að bjóða sívaxandi fjölda þátttakenda upp á gæðaverkefni, til að laða að nýliða, jafnt ungt fólk sem og 

stofnanir og -fyrirtæki, og til að veita tækifæri til endurgjafar um samstöðuverkefni, sem einnig getur stuðlað að því að 

skipst sé á reynslu og samkennd þátttakenda og þátttökustofnana og -fyrirtækja sé styrkt og þannig stutt við víðtækari 

jákvæð áhrif Evrópsku samstöðusveitarinnar, 

12) „gæðavottun“: vottun sem veitt er stofnun eða fyrirtæki sem vill taka þátt í samstöðustarfi, annað hvort í móttökuhlutverki 

eða stoðhlutverki, þ.m.t. sendingarhlutverki, eða hvoru tveggja, sem vottar að stofnunin eða fyrirtækið getur tryggt gæði 

samstöðustarfs í samræmi við meginreglur og markmið Evrópsku samstöðusveitarinnar, og sem veitt er á grundvelli 

mismunandi sértækra krafna sem fara eftir því um hvers konar samstöðustarf er að ræða og hlutverki stofnunarinnar eða  

-fyrirtækisins, 

13) „úrræðamiðstöðvar Evrópsku samstöðusveitarinnar“: viðbótarhlutverk sem tilnefndar landsskrifstofur inna af hendi til að 

styðja við þróun, framkvæmd og gæði aðgerða á vegum Evrópsku samstöðusveitarinnar og greiningu á þeirri hæfni sem 

þátttakendur afla sér við samstöðustörf sín, þ.m.t. tengd þjálfunarstörf, 

14) „gátt Evrópsku samstöðusveitarinnar“: gagnvirkt veftól á öllum opinberum tungumálum Sambandsins, sem stjórnað er á 

ábyrgð framkvæmdastjórnarinnar, sem veitir viðeigandi þjónustu á netinu til að styðja við góða framkvæmd Evrópsku 

samstöðusveitarinnar, kemur til fyllingar starfi þátttökustofnana og -fyrirtækja, þ.m.t. með því að veita upplýsingar um 

Evrópsku samstöðusveitina, skrá þátttakendur og leita að þátttakendum, auglýsa eftir og leita að samstöðustarfi, leita að 

hugsanlegum samstarfsaðilum um verkefni, styðja við tengslamyndun og boð um samstöðustarf, með þjálfun, samskipta- 

og netsamstarfi, með því að upplýsa og tilkynna um tækifæri og sjá fyrir endurgjafarkerfi um gæði samstöðustarfs auk 

annarrar viðeigandi þróunar í tengslum við Evrópsku samstöðusveitina, 

15) „gagnsæis- og viðurkenningaraðferðir Sambandsins“: verkfæri til að hjálpa hagsmunaaðilum að skilja, meta og, eins og 

við á, viðurkenna hæfniviðmið óformlegs og formlauss náms í gjörvöllu Sambandinu. 

3. gr. 

Almennt markmið 

Almennt markmið Evrópsku samstöðusveitarinnar er að efla samstöðu sem gildi, einkum og sér í lagi með sjálfboðastarfi, með 

því að auka þátttöku ungs fólks og stofnana og fyrirtækja í aðgengilegu samstöðustarfi sem einkennist af miklum gæðum sem 

leið til að stuðla að því að efla samheldni, samstöðu, lýðræði og borgararétt í Evrópu, jafnframt því að takast á við 

samfélagslegar áskoranir og styrkja samfélög, með sérstakri áherslu á að efla félagslega inngildingu. Hún skal einnig stuðla að 

Evrópusamstarfi sem ungt fólk lætur sig varða.  

4. gr. 

Sértæk markmið 

Evrópska samstöðusveitin skal vinna að eftirfarandi sértækum markmiðum: 

a) að veita ungu fólki, með stuðningi þátttökustofnana og -fyrirtækja, aðgengileg tækifæri til þess að taka þátt í samstöðustarfi 

til að ná fram jákvæðri, samfélagslegri breytingu um leið og það bætir færni sína og hæfni og öðlast persónulegan, 

námslegan, félagslegan, borgaralegan, menningarlegan og faglegan þroska auk þess að efla virka borgaralega þátttöku 

þeirra og ráðningarhæfi og auðvelda umskiptin við að koma inn á vinnumarkaðinn, m.a. með því að styðja við hreyfanleika 

ungra sjálfboðaliða, starfsnema og starfsfólks, 

b) að tryggja að samstöðustarf sem þátttakendum stendur til boða sé af miklum gæðum, að veitt sé viðeigandi staðfesting á því 

og að það samræmist meginreglum Evrópsku samstöðusveitarinnar sem um getur í 2. mgr. 13. gr., 

c) að tryggja að sérstök áhersla sé lögð á að stuðla að félagslegri inngildingu og jöfnum tækifærum, einkum þátttöku 

ungmenna sem njóta færri tækifæra með ýmiss konar sérstökum ráðstöfunum s.s. samstöðustarfi með viðeigandi sniði og 

einstaklingsmiðuðum stuðningi, 

d) að stuðla að Evrópusamstarfi sem ungt fólk lætur sig varða og vekja athygli á jákvæðum áhrifum þess. 

5. gr. 

Samræmi og samstilling aðgerða Sambandsins 

1. Aðgerðir Evrópsku samstöðusveitarinnar skulu vera í samræmi við og samstilltar viðeigandi stefnum, áætlunum og 

verkfærum á vettvangi Sambandsins sem og netum á vettvangi Sambandsins sem fyrir eru og tengjast starfi hennar.  

2. Aðgerðir Evrópsku samstöðusveitarinnar skulu einnig vera í samræmi við og samstilltar viðeigandi stefnum, áætlunum og 

verkfærum á landsvísu í þátttökulöndunum. Í því skyni skulu framkvæmdastjórnin, landsyfirvöld og landsskrifstofur skiptast á 

upplýsingum um fyrirliggjandi landsbundnar áætlanir og forgangsatriði í tengslum við samstöðu og ungt fólk annars vegar og 

aðgerðir á vegum Evrópsku samstöðusveitarinnar hins vegar, með það að markmiði að byggja á viðeigandi góðum starfsvenjum 

og ná fram skilvirkni og hagkvæmni. 

3. Aðrar Sambandsáætlanir geta einnig lagt sitt af mörkum til markmiða Evrópsku samstöðusveitarinnar með því að styðja 

við starf sem heyrir undir gildissvið hennar. Slíkt framlag skal fjármagnað í samræmi við grundvallargerðir hverrar og einnar 

þeirra. 

II. KAFLI 

AÐGERÐIR EVRÓPSKU SAMSTÖÐUSVEITARINNAR 

6. gr. 

Aðgerðir Evrópsku samstöðusveitarinnar 

Evrópska samstöðusveitin skal vinna að markmiðum sínum með eftirfarandi tegundum aðgerða: 

a) sjálfboðastarfi, 

b) starfsþjálfun, störfum, 

c) samstöðuverkefnum og netsamstarfi og 

d) gæða- og stuðningsráðstöfunum. 

7. gr. 

Samstöðustarf 

1. Aðgerðirnar sem um getur í a-, b- og c-lið 6. gr. skulu styðja við samstöðustarf í formi: 

a) sjálfboðastarfs, starfsþjálfunar og starfa, þ.m.t. einstakar aðgerðir jafnt yfir landamæri sem og innanlands. Að því er varðar 

sjálfboðastarf skal einnig styðja við starf sem teymi þátttakenda frá fleiri en einu þátttökulandi koma að, 

b) samstöðuverkefna að frumkvæði þátttakenda, 

c) netsamstarfs fyrir þátttakendur og þátttökustofnanir og -fyrirtæki.  



1.2.2024 EES-viðbætir við Stjórnartíðindi Evrópusambandsins Nr. 11/25 

 

2. Sjálfboðastarf undir merkjum Evrópsku sjálfboðaliðaþjónustunnar skal áfram fara fram bæði samkvæmt reglugerð (ESB) 

nr. 1288/2013 og samkvæmt þessari reglugerð, eins og við á. Líta ber svo á að tilvísanir til Evrópsku sjálfboðaliðaþjónustunnar 

í réttargerðum Sambandsins, einkum tilskipun Evrópuþingsins og ráðsins (ESB) 2016/801 (14), taki til sjálfboðastarfs bæði 

samkvæmt reglugerð (ESB) nr. 1288/2013 og samkvæmt þessari reglugerð. 

8. gr. 

Gæða- og stuðningsráðstafanir 

Aðgerðin sem um getur í d-lið 6. gr. skal styðja við: 

a) ráðstafanir sem miða að því að tryggja gæði og aðgengi að sjálfboðastarfi, starfsþjálfun, störfum eða samstöðuverkefnum 

og jöfnum tækifærum fyrir öll ungmenni í þátttökulöndunum, þ.m.t. þjálfun á netinu og utan þess, tungumálaaðstoð, 

stjórnsýsluaðstoð við þátttakendur og þátttökustofnanir og -fyrirtæki, viðbótartryggingu, stuðning áður en samstöðustarfið 

hefst og, ef nauðsyn krefur, eftir að því er lokið, og einnig frekari notkun ungmennavegabréfsins (Youthpass) til að greina 

og skjalfesta þá hæfni sem fæst með samstöðustarfinu, 

b) að þróuð sé og notuð aðskilin gæðavottun fyrir aðila sem vilja bjóða annað hvort upp á sjálfboðastarf eða starfsþjálfun og 

störf fyrir Evrópsku samstöðusveitina til að tryggja að þeir uppfylli meginreglur og kröfur Evrópsku samstöðusveitarinnar, 

c) starfsemi úrræðamiðstöðva Evrópsku samstöðusveitarinnar við að styðja og auka gæði framkvæmdar aðgerða Evrópska 

samstöðusveitarinnar og gefa staðfestingu á hæfniviðmiðum þeirra meira vægi, 

d) að gátt Evrópsku samstöðusveitarinnar og annarri viðeigandi þjónustu á netinu sé komið á fót, henni haldið úti og hún 

uppfærð, auk nauðsynlegra stoðkerfa á sviði upplýsingatækni og veftóla, að teknu tilliti til þarfarinnar á að yfirstíga hina 

stafrænu gjá. 

III. KAFLI 

FJÁRHAGSÁKVÆÐI 

9. gr. 

Fjárhagsáætlun 

1. Heildarfjárhagsáætlun til framkvæmdar Evrópsku samstöðusveitinni er ákveðin 375 600 000 evrur á gangverði, fyrir 

tímabilið frá 1. janúar 2018 til 31. desember 2020. 

2. Fjárstuðningur til samstöðustarfs sem um getur í a- og b-lið 1. mgr. 7. gr. skal til viðmiðunar vera 90% þegar um er að 

ræða sjálfboðastarf og samstöðuverkefni og 10% þegar um er að ræða annað hvort starfsþjálfun eða störf eða hvoru tveggja, og 

skulu að hámarki 20% renna til starfs innanlands. 

3. Fjárúthlutunin getur einnig náð yfir útgjöld í tengslum við aðgerðir er varða undirbúning, eftirlit, endurskoðun og mat, 

sem eru nauðsynlegar við stjórnun Evrópsku samstöðusveitarinnar og til að ná markmiðum hennar, einkum aðgerðir er varða 

rannsóknir, fundi sérfræðinga, upplýsingar og samskipti, útgjöld sem tengjast því að koma á fót gátt Evrópsku samstöðu-

sveitarinnar og nauðsynlegum stoðkerfum á sviði upplýsingatækni, halda þeim úti og uppfæra þau og öll önnur útgjöld vegna 

tækni- og stjórnsýsluaðstoðar sem framkvæmdastjórnin stofnar til í sambandi við stjórnun Evrópsku samstöðusveitarinnar. 

4. Ef þörf krefur má færa fjárveitingar í fjárhagsáætlunina eftir 2020 til að standa straum af svipuðum kostnaði svo að unnt 

sé að greiða fyrir framkvæmd aðgerða sem ekki er lokið fyrir 31. desember 2020. 

5. Þátttökuland getur veitt styrkþegum innlent fé, sem farið skal með í samræmi við reglur Evrópsku samstöðusveitarinnar 

og notað í þeim tilgangi sjálfstæðar einingar Evrópsku samstöðusveitarinnar, að því tilskildu að það tryggi hlutfallslega 

viðbótarfjárveitingu þessara eininga.  

  

(14) Tilskipun Evrópuþingsins og ráðsins (ESB) 2016/801 frá 11. maí 2016 um skilyrði fyrir komu og dvöl ríkisborgara þriðju landa vegna 

rannsókna, náms, þjálfunar, sjálfboðaþjónustu, nemendaskiptaáætlana eða fræðsluverkefna og vistráðningar (au pair) (Stjtíð. ESB L 132, 

21.5.2016, bls. 21). 

10. gr. 

Fjármögnunarleiðir Evrópusambandsins 

1. Fjármögnun Evrópsku samstöðusveitarinnar getur verið í einhverju því formi, einu eða fleiri, sem mælt er fyrir um í 

reglugerð (ESB, KBE) 2018/1046, einkum styrkja, innkaupa og verðlauna. 

2. Til að einfalda kröfur til styrkþega skal nota eingreiðslur, einingarverð eða fasta fjármögnun sem allra mest. 

3. Framkvæmdastjórnin getur framkvæmt fjárhagsáætlun Evrópsku samstöðusveitarinnar óbeint í samræmi við c-lið 1. mgr. 

62. gr. reglugerðar (ESB, KBE) nr. 2018/1046. 

IV. KAFLI 

ÞÁTTTAKA Í EVRÓPSKU SAMSTÖÐUSVEITINNI 

11. gr. 

Þátttökulönd 

1. Eftirtöldum löndum er heimilt að taka þátt í Evrópsku samstöðusveitinni („þátttökulönd“): 

a) aðildarríkjunum er heimilt að taka þátt í sjálfboðastarfi, starfsþjálfun, störfum, samstöðuverkefnum og netsamstarfi, 

b) eftirfarandi löndum er einnig heimilt að taka þátt í sjálfboðastarfi, samstöðuverkefnum og netsamstarfi: 

i. inngöngulöndum, umsóknarlöndum og mögulegum umsóknarlöndum, sem njóta ávinnings af foraðildaráætlun, í 

samræmi við almennar meginreglur og almenna skilmála og skilyrði fyrir þátttöku þessara landa í áætlunum 

Sambandsins, sem mælt er fyrir um í viðkomandi rammasamningum, ákvörðunum samstarfsráða eða svipuðum 

samningum, 

ii. þeim EFTA-ríkjum sem eru aðilar að EES-samningnum, í samræmi við ákvæði í þeim samningi, 

iii. Ríkjasambandinu Sviss, á grundvelli tvíhliða samnings sem til stendur að gera við landið, 

iv. þeim löndum sem falla undir evrópska nágrannastefnu og gert hafa samninga við Sambandið um möguleika á að taka 

þátt í áætlunum Sambandsins, þó með fyrirvara um að gerður verði tvíhliða samningur við Sambandið um skilyrði 

fyrir þátttöku þeirra í Evrópsku samstöðusveitinni. 

2. Löndin sem um getur í b-lið 1. mgr. skulu taka á sig þær skuldbindingar og sinna þeim verkefnum sem sett eru fram í 

þessari reglugerð í tengslum við aðildarríkin. 

3. Evrópska samstöðusveitin skal styðja samstarf við samstarfslönd utan þátttökulandanna, einkum nágrannalönd Evrópu, í 

þeim aðgerðum og því starfi sem um getur í 6. og 11. mgr. 2. gr. 

12. gr. 

Þátttaka einstaklinga 

1. Ungmenni á aldrinum 17–30 ára sem vilja taka þátt í Evrópsku samstöðusveitinni skulu skrá sig í gátt Evrópsku 

samstöðusveitarinnar eða njóta aðstoðar við það. Ungmenni skal þó hafa náð 18 ára aldri og ekki vera eldri en 30 ára þegar 

sjálfboðastarfið, starfsþjálfunin, eða samstöðuverkefnið hefst eða þegar tekið er við starfi. 

2. Við framkvæmd þessarar reglugerðar skulu framkvæmdastjórnin, aðildarríkin og önnur þátttökulönd tryggja að gerðar séu 

sértækar og skilvirkar ráðstafanir til að stuðla að félagslegri inngildingu og skilyrðum um jafnan aðgang, einkum að því er 

varðar þátttöku ungmenna sem njóta færri tækifæra. 

13. gr. 

Þátttökustofnanir og -fyrirtæki 

1. Opinberum aðilum og einkaaðilum, hvort sem þeir eru reknir í hagnaðarskyni eða ekki, skal heimil þátttaka í Evrópsku 

samstöðusveitinni, að því tilskildu að þeir bjóði upp á starfsemi sem svarar til skilgreiningarinnar á samstöðustarfi í þessari 

reglugerð og að þeir hafi hlotið gæðavottun. Í samræmi við reglugerð (ESB, KBE) 2018/1046 skulu styrkirnir ekki hafa þann 

tilgang eða áhrif að skapa hagnað.  

2. Umsókn frá aðila um að verða þátttökustofnun eða -fyrirtæki skal metin af þar til bærum framkvæmdaraðila Evrópsku 

samstöðusveitarinnar á grundvelli meginreglnanna um jafna meðferð; um jöfn tækifæri og bann við mismunun; um að koma 

ekki í stað starfa; um að bjóða upp á starf sem einkennist af miklum gæðum og felur í sér námsþátt með áherslu á persónulegan 

þroska, félagsþroska og faglegan þroska; um viðunandi skilyrði við þjálfun, vinnu og sjálfboðastarf; um öruggt og 

mannsæmandi umhverfi og skilyrði og „meginregluna um hagnaðarleysi“ í samræmi við reglugerð (ESB, KBE) 2018/1046. Sé 

þessum meginreglum fylgt er tryggt að starfsemi þátttökustofnana og -fyrirtækja samræmist kröfum Evrópsku samstöðu-

sveitarinnar. Gæðavottunin skal einungis veitt þeim stofnunum og fyrirtækjum sem skuldbinda sig til að fylgja þessum 

meginreglum. Eftirlit með því að þeim sé í raun fylgt skal fara fram í samræmi við 22. og 23. gr. þessarar reglugerðar. Sérhver 

aðili sem breytir starfsemi sinni verulega skal tilkynna þar til bærum framkvæmdaraðila um það til að fá endurmat. Ferlið við 

veitingu gæðavottunar fyrir sjálfboðastörf skal vera frábrugðið sambærilegu ferli vegna vottunar fyrir störf og starfsþjálfun. 

3. Þegar mat hefur farið fram er hægt að veita aðilanum gæðavottun. Vottunin, sem viðkomandi hlýtur, skal endurmetin 

reglulega og hægt er að afturkalla hana. Fari svo að gæðavottunin sé afturkölluð er heimilt að veita hana aftur að undangenginni 

nýrri umsókn og frekara mati. 

4. Aðili sem hlotið hefur gæðavottun skal fá aðgang að gátt Evrópsku samstöðusveitarinnar, annað hvort í móttökuhlutverki 

eða stoðhlutverki eða hvoru tveggja, og getur boðið umsækjendum á skrá upp á samstöðustarf. 

5. Gæðavottunin skal ekki sjálfkrafa leiða til fjármögnunar á vegum Evrópsku samstöðusveitarinnar. 

6. Samstöðustarfið og tengdar gæða- og stuðningsráðstafanir sem þátttökustofnun eða -fyrirtæki býður, geta fengið 

fjármögnun á vegum Evrópsku samstöðusveitarinnar eða samkvæmt annarri áætlun Sambandsins sem vinnur á sjálfstæðan hátt 

að markmiðum Evrópsku samstöðusveitarinnar og samræmist kröfum hennar eða frá öðrum fjármögnunarleiðum sem ekki eru 

háðar fjárlögum Sambandsins. 

14. gr. 

Aðgangur að fjármögnun innan ramma Evrópsku samstöðusveitarinnar 

Sérhver opinber aðili eða einkaaðili með staðfestu í þátttökulandi sem vinnur að samstöðustarfi í þátttökulöndunum getur sótt 

um fjármögnun á vegum Evrópsku samstöðusveitarinnar. Þegar um er að ræða starf sem um getur í a-lið 1. mgr. 7. gr. skal það 

að hafa öðlast gæðavottun vera forsenda þess að þátttökustofnun eða -fyrirtæki geti fengið fjármögnun á vegum Evrópsku 

samstöðusveitarinnar. Að því er varðar samstöðuverkefni sem um getur í b-lið 1. mgr. 7. gr. geta einstaklingar einnig sótt um 

fjármögnun fyrir hönd óformlegra þátttakendahópa. 

V. KAFLI 

ÁRANGUR, NIÐURSTÖÐUR OG MIÐLUN NIÐURSTAÐNA 

15. gr. 

Eftirlit og mat á árangri og niðurstöðum 

1. Framkvæmdastjórnin skal, í samstarfi við landsyfirvöld og landsskrifstofur í þátttökulöndunum og með aðkomu 

þátttökustofnana og -fyrirtækja, auk hagsmunaaðila á vegum Sambandsins og innlendra hagsmunaaðila, s.s. æskulýðssamtaka, 

hafa reglulegt og skilvirkt eftirlit með því hvernig Evrópsku samstöðusveitinni miðar við að ná markmiðum sínum. Fram-

kvæmdastjórnin skal reglulega hafa samráð við helstu hagsmunaaðila, þ.m.t. þátttökustofnanir og -fyrirtæki, um framkvæmd 

Evrópsku samstöðusveitarinnar. 

2. Á grundvelli lágmarksrammans yfir vísa, sem settur er fram í viðaukanum, skal framkvæmdastjórnin, í samstarfi við 

aðildarríkin, eigi síðar en 6. apríl 2019 koma á fót með framkvæmdargerðum ítarlegri áætlun um eftirlit með afrakstri, 

niðurstöðum og áhrifum Evrópsku samstöðusveitarinnar. Þessi ítarlega áætlun skal fela í sér víðtækt safn eigindlegra og 

megindlegra vísa í þeim tilgangi, auk tímalínu og aðferðafræði við slíkt eftirlit. Samþykkja skal þessar framkvæmdargerðir í 

samræmi við rannsóknarmálsmeðferðina sem um getur í 2. mgr. 25. gr. 

3. Á árinu 2020 skal framkvæmdastjórnin birta skýrslu með úttekt á þeim árangri sem náðst hefur við að ná markmiðum 

Evrópsku samstöðusveitarinnar.  

4. Eigi síðar en 6. október 2022 skal framkvæmdastjórnin láta fara fram óháð mat á þessari reglugerð til að meta skilvirkni, 

hagkvæmni og áhrif áætlunarinnar með hliðsjón af markmiðum hennar og leggja fram skýrslu með helstu niðurstöðum, þ.m.t. 

tilmæli varðandi framtíð áætlunarinnar, fyrir Evrópuþingið, ráðið, svæðanefndina og efnahags- og félagsmálanefnd Evrópu-

sambandsins. Hluti af matinu skal felast í því að framkvæmdastjórnin tryggi reglulegt samráð við alla viðeigandi 

hagsmunaaðila, þ.m.t. viðkomandi þátttakendur, þátttökustofnanir og -fyrirtæki og sveitarfélög, eins og við á. Niðurstöður 

matsins skulu notaðar við gerð framtíðaráætlana og tillagna um ráðstöfun tilfanga. 

16. gr. 

Samskipti og miðlun upplýsinga 

1. Framkvæmdastjórnin skal, í samstarfi við landsyfirvöld og landsskrifstofur í þátttökulöndunum og viðeigandi net á 

vettvangi Sambandsins, tryggja miðlun upplýsinga um allar aðgerðir sem studdar eru innan ramma Evrópsku samstöðu-

sveitarinnar, birtingu þeirra og eftirfylgni. 

2. Landsskrifstofurnar sem um getur í 20. gr. skulu móta stefnur varðandi skilvirkar aðferðir við að vekja áhuga út á við. 

Slíkum stefnum skal einnig beint að ungmennum sem njóta færri tækifæra, þ.m.t. á afskekktum svæðum, og einnig að miðlun 

og nýtingu á niðurstöðum starfs sem stutt er af þeim aðgerðum sem þær stjórna, einnig með aðkomu æskulýðssamtaka og 

sérhæfðrar upplýsingaþjónustu fyrir ungmenni eins og við á. 

3. Samskipti skulu einnig taka til upplýsingamiðlunar stofnana um pólitísk forgangsatriði Sambandsins, að því tilskildu að 

þau tengist almennu markmiði þessarar reglugerðar og að þau feli í sér virðisauka og sýnileika fyrir Sambandið. 

4. Þátttökustofnanir og -fyrirtæki skulu nota heitið „Evrópska samstöðusveitin“ við samskipti og miðlun upplýsinga í 

tengslum við Evrópsku samstöðusveitina. 

VI. KAFLI 

STJÓRNUNAR- OG ENDURSKOÐUNARKERFI 

17. gr. 

Framkvæmdaraðilar 

Eftirtaldir aðilar skulu annast framkvæmd þessarar reglugerðar með samræmdum hætti: 

a) framkvæmdastjórnin á vettvangi Sambandsins, 

b) landsskrifstofurnar á landsvísu í þátttökulöndunum. 

18. gr. 

Landsyfirvald 

Í sérhverju landi sem tekur þátt í Evrópsku samstöðusveitinni skulu landsyfirvöldin, sem tilnefnd eru til þess að stjórna 

aðgerðunum sem um getur í III. kafla reglugerðar (ESB) nr. 1288/2013, einnig fara með hlutverk landsyfirvalda að því er varðar 

Evrópsku samstöðusveitina. Beita skal 1., 3., 8., 9. og 11.–16. mgr. 27. gr. þeirrar reglugerðar um Evrópsku samstöðusveitina 

með lögjöfnun. 

19. gr. 

Óháður endurskoðandi 

1. Landsyfirvaldið skal tilnefna óháðan endurskoðanda. Óháði endurskoðandinn skal gefa álit á árlegu skýrslunni um rekstur 

sem um getur í c-lið 1. mgr. 155. gr. reglugerðar (ESB, KBE) nr. 2018/1046.  

2. Óháði endurskoðandinn skal: 

a) búa yfir nauðsynlegri faglegri hæfni til að annast endurskoðun hjá hinu opinbera, 

b) tryggja að við endurskoðun hans sé höfð hliðsjón af alþjóðlega viðurkenndum endurskoðunarstöðlum, 

c) ekki eiga hagsmuna að gæta gagnvart lögaðilanum sem landsskrifstofan, sem um getur í 20. gr., er hluti af og vera óháður 

lögaðilanum, sem landsskrifstofan er hluti af, við störf sín. 

3. Óháði endurskoðandinn skal veita framkvæmdastjórninni og fulltrúum hennar, og einnig Endurskoðunarréttinum, fullan 

aðgang að öllum skjölum og skýrslum til stuðnings áliti sínu á árlegri skýrslu landsskrifstofunnar um rekstur. 

20. gr. 

Landsskrifstofa 

1. Í sérhverju landi sem tekur þátt í Evrópsku samstöðusveitinni skulu landsskrifstofurnar, sem tilnefndar eru til þess að 

stjórna aðgerðunum sem um getur í III. kafla reglugerðar (ESB) nr. 1288/2013 í viðkomandi landi, einnig fara með hlutverk 

landsskrifstofa innan ramma Evrópsku samstöðusveitarinnar. 

Beita skal 1., 2. og 5.–8. mgr. 28. gr. reglugerðar (ESB) nr. 1288/2013 um Evrópsku samstöðusveitina með lögjöfnun. 

2. Með fyrirvara um 3. mgr. 28. gr. reglugerðar (ESB) nr. 1288/2013 skal landsskrifstofan einnig bera ábyrgð á stjórnun 

verkefna á öllum stigum þeirra aðgerða Evrópsku samstöðusveitarinnar sem taldar eru upp í framkvæmdargerðunum sem um 

getur í 24. gr. þessarar reglugerðar, í samræmi við v. og vi. lið c-liðar 1. mgr. 62. gr. reglugerðar (ESB, KBE) 2018/1046. 

21. gr. 

Framkvæmdastjórn Evrópusambandsins 

1. Reglurnar sem gilda um tengslin milli framkvæmdastjórnarinnar og landsskrifstofu skulu settar fram í skriflegu skjali í 

samræmi við reglur 28. gr. reglugerðar (ESB) nr. 1288/2013. Í skjalinu skal: 

a) kveða á um innri eftirlitsstaðla fyrir landsskrifstofur og reglur um stjórnun fjármuna Sambandsins til styrkveitinga af hálfu 

landsskrifstofa, 

b) vera að finna vinnuáætlun landsskrifstofunnar þar sem fram koma stjórnunarverkefni landsskrifstofunnar sem Sambandið 

veitir stuðning til, 

c) tilgreina kröfur um skýrslugjöf sem gerðar eru til landsskrifstofunnar. 

2. Framkvæmdastjórnin skal árlega láta landsskrifstofunni í té eftirtalda fjármuni: 

a) fjármuni til styrkveitinga í hlutaðeigandi þátttökulandi fyrir aðgerðir Evrópsku samstöðusveitarinnar sem landsskrifstofunni 

er falið að stjórna, 

b) fjárframlag til stjórnunarverkefna landsskrifstofunnar sem skilgreind eru í samræmi við b-lið 4. mgr. 29. gr. reglugerðar 

(ESB) nr. 1288/2013. 

3. Framkvæmdastjórnin skal mæla fyrir um kröfurnar fyrir vinnuáætlun landsskrifstofa. Framkvæmdastjórnin skal ekki láta 

landsskrifstofuna fá fjármuni vegna Evrópsku samstöðusveitarinnar fyrr en hún hefur formlega samþykkt vinnuáætlun 

landsskrifstofunnar að teknu tilliti til meginreglnanna í 2. mgr. 5. gr. og í 24. gr. 

4. Á grundvelli krafna um reglufylgni landsskrifstofa, sem um getur í 4. mgr. 27. gr. reglugerðar (ESB) nr. 1288/2013, skal 

framkvæmdastjórnin gera úttekt á landsbundnum stjórnunar- og eftirlitskerfum, skýrslunni um rekstur landsskrifstofunnar og 

álit óháðs endurskoðanda á henni, með tilhlýðilegu tilliti til upplýsinga frá landsyfirvaldinu um eftirlit þess og umsjón með 

Evrópsku samstöðusveitinni.  

5. Eftir að hafa metið árlegu skýrsluna um rekstur og álit óháðs endurskoðanda á henni skal framkvæmdastjórnin beina áliti 

sínu og athugasemdum til landsskrifstofunnar og landsyfirvaldsins.  

6. Ef framkvæmdastjórnin getur ekki samþykkt árlegu skýrsluna um rekstur eða álit óháða endurskoðandans á henni, eða 

hafi landsskrifstofan ekki tekið fullnægjandi tillit til athugasemda framkvæmdastjórnarinnar er framkvæmdastjórninni heimilt 

að gera nauðsynlegar varúðarráðstafanir og ráðstafanir til úrbóta til að vernda fjárhagslega hagsmuni Sambandsins í samræmi 

við c-lið 3. mgr. 131. gr. reglugerðar (ESB, KBE) 2018/1046. 

7. Framkvæmdastjórnin skal skipuleggja reglulega fundi og þjálfun með og fyrir net landsskrifstofa til að tryggja samræmda 

framkvæmd Evrópsku samstöðusveitarinnar í öllum þátttökulöndum hennar. Framkvæmdastjórnin skal reglulega hafa samráð 

við helstu hagsmunaaðila, þ.m.t. þátttökustofnanir og -fyrirtæki, um framkvæmd Evrópsku samstöðusveitarinnar. 

VII. KAFLI 

EFTIRLITSKERFI 

22. gr. 

Meginreglur eftirlitskerfisins 

1. Framkvæmdastjórnin skal gera nauðsynlegar ráðstafanir til að tryggja vernd fjárhagslegra hagsmuna Sambandsins þegar 

aðgerðir, sem fjármagnaðar eru samkvæmt þessari reglugerð, eru framkvæmdar, með því að beita aðgerðum til að fyrirbyggja 

svik, spillingu og hvers konar annað ólöglegt athæfi, með skilvirku eftirliti og ef í ljós koma misfellur, með því að endurheimta 

fjárhæðir sem hafa verið ranglega greiddar og, eftir því sem við á, með fjárhagslegum og stjórnsýslulegum viðurlögum sem eru 

skilvirk, í réttu hlutfalli við brot og hafa varnaðaráhrif. 

2. Framkvæmdastjórnin skal bera ábyrgð á eftirliti með þeim aðgerðum Evrópsku samstöðusveitarinnar sem landsskrifstofur 

stjórna. Hún skal setja lágmarkskröfur um eftirlit landsskrifstofunnar og óháða endurskoðandans. 

3. Landsskrifstofurnar skulu bera ábyrgð á grunneftirliti með styrkþegum með tilliti til þeirra aðgerða Evrópsku 

samstöðusveitarinnar sem þeim eru faldar. Slíkt eftirlit skal vera í samræmi við meðalhóf og viðeigandi og veita nægilega vissu 

fyrir því að styrkir sem veittir eru, séu notaðir eins og ætlast er til og í samræmi við gildandi reglur Sambandsins. 

4. Að því er varðar fjármuni sem millifærðir eru til landsskrifstofanna skal framkvæmdastjórnin sjá um að samræma á 

viðeigandi hátt eftirlit sitt við landsyfirvöld og landsskrifstofurnar, á grundvelli meginreglna um eina endurskoðun og í kjölfar 

áhættugreiningar. Þessi málsgrein skal ekki gilda um rannsóknir á vegum Evrópuskrifstofunnar um aðgerðir gegn svikum 

(OLAF). 

23. gr. 

Verndun fjárhagslegra hagsmuna Sambandsins 

1. Framkvæmdastjórnin eða fulltrúar hennar og Endurskoðunarrétturinn skulu hafa heimild til að láta fara fram endurskoðun, 

á grundvelli skjala og vettvangsskoðana, hjá öllum styrkþegum, verktökum, undirverktökum og öðrum þriðju aðilum sem hafa 

fengið fjárstyrk Sambandsins á vegum Evrópsku samstöðusveitarinnar. Þessir aðilar mega einnig láta fara fram endurskoðun og 

eftirlit í tengslum við landsskrifstofurnar. 

2. Evrópuskrifstofan um aðgerðir gegn svikum getur hafið athuganir, þ.m.t. vettvangseftirlit og athuganir hjá rekstraraðilum 

sem slík fjármögnun snertir beint eða óbeint, í samræmi við ákvæði og verklagsreglur sem mælt er fyrir um í reglugerð 

Evrópuþingsins og ráðsins (ESB, KBE) nr. 883/2013 (15) og reglugerð ráðsins (KBE, EB) nr. 2185/96 (16), til að ganga úr 

skugga um hvort um svik, spillingu og annað ólöglegt athæfi hafi verið að ræða sem hefur áhrif á fjárhagslega hagsmuni 

Sambandsins í tengslum við styrksamning, styrkákvörðun eða samning sem er fjármagnaður á vegum Evrópsku 

samstöðusveitarinnar. 

3. Með fyrirvara um 1. og 2. mgr. skulu samstarfssamningar við þriðju lönd og alþjóðastofnanir, samningar, styrksamningar 

og styrkákvarðanir, sem leiðir af framkvæmd þessarar reglugerðar, innihalda ákvæði sem veita framkvæmdastjórninni, 

Endurskoðunarréttinum og Evrópuskrifstofunni um aðgerðir gegn svikum skýlausa heimild til að láta fara fram slíkar 

endurskoðanir og rannsóknir í samræmi við valdheimildir hvers þeirra um sig.  

  

(15) Reglugerð Evrópuþingsins og ráðsins (ESB, KBE) nr. 883/2013 frá 11. september 2013 um rannsóknir Evrópuskrifstofunnar um aðgerðir 

gegn svikum (OLAF) og um niðurfellingu á reglugerð Evrópuþingsins og ráðsins (EB) nr. 1073/1999 og reglugerð ráðsins (KBE)  

nr. 1074/1999 (Stjtíð. ESB L 248, 18.9.2013, bls. 1). 

(16) Reglugerð ráðsins (KBE, EB) nr. 2185/96 frá 11. nóvember 1996 um vettvangseftirlit og athuganir sem framkvæmdastjórnin framkvæmir 

til þess að vernda fjárhagslega hagsmuni Evrópubandalaganna gegn svikum og öðrum brotum (Stjtíð. EB L 292, 15.11.1996, bls. 2). 

VIII. KAFLI 

FRAMKVÆMDARÁKVÆÐI 

24. gr. 

Framkvæmd Evrópsku samstöðusveitarinnar 

1. Til framkvæmdar reglugerð þessari skal framkvæmdastjórnin samþykkja, með framkvæmdargerðum, vinnuáætlanir þar 

sem tekið er tillit til forgangsatriða í innlendum samstöðustefnum, hafi slíkar upplýsingar verið sendar framkvæmdastjórninni.  

Í sérhverri vinnuáætlun skal tryggja að unnið sé með samræmdum hætti að framkvæmd almennu og sértæku markmiðanna í  

3. og 4. gr. og gerð grein fyrir þeim niðurstöðum sem vænst er í grófum dráttum, aðferðinni við framkvæmdina og 

heildarfjárhæð. Í vinnuáætlununum skal einnig vera að finna lýsingu á aðgerðum sem á að fjármagna, upplýsingar um hvaða 

fjárhæð er veitt til hverrar aðgerðar og upplýsingar um skiptingu fjármuna milli þátttökulandanna til aðgerða sem 

landsskrifstofurnar stjórna, auk leiðbeinandi tímaáætlunar fyrir framkvæmdina. 

2. Að því er varðar þá fjárhagsáætlun sem stjórnað er af landsskrifstofunum skal framkvæmdargerðin heimila landsskrif-

stofunum að úthluta fjárhæðum til helstu aðgerða innanlands og yfir landamæri þannig að samræmist forgangsatriðum í 

innlendum samstöðustefnum, í samræmi við 2. mgr. 9. gr. og innan þeirra marka sem sett eru í vinnuáætlununum. 

3. Samþykkja skal þessar framkvæmdargerðir í samræmi við rannsóknarmálsmeðferðina sem um getur í 2. mgr. 25. gr. 

25. gr. 

Nefndarmeðferð 

1. Framkvæmdastjórnin skal njóta aðstoðar nefndarinnar sem komið var á fót með 36. gr. reglugerðar (ESB) nr. 1288/2013. 

Sú nefnd skal vera nefnd í skilningi reglugerðar (ESB) nr. 182/2011. 

2. Þegar vísað er til þessarar málsgreinar gilda ákvæði 5. gr. reglugerðar (ESB) nr. 182/2011. 

IX. KAFLI 

BREYTINGA- OG LOKAÁKVÆÐI 

26. gr. 

Breytingar á reglugerð (ESB) nr. 1288/2013 

Reglugerð (ESB) nr. 1288/2013 er breytt sem hér segir: 

1) Í stað 13. gr. kemur eftirfarandi: 

„13. gr. 

Hreyfanleiki einstaklinga í námi 

1. Hreyfanleiki einstaklinga í námi skal styðja: 

a) hreyfanleika ungs fólks milli þátttökulanda áætlunarinnar, innan ramma óformlegs og formlauss náms; slíkur hreyf-

anleiki getur verið í formi ungmennaskipta, einnig nýsköpunarstarfsemi sem byggist á ákvæðum um hreyfanleika sem 

fyrir eru, 

b) hreyfanleika þeirra sem starfa að æskulýðsmálum eða í æskulýðssamtökum og æskulýðsleiðtoga; slíkur stuðningur 

getur verið í formi þjálfunar og netsamstarfs. 

2. Þessi aðgerð skal einnig styðja hreyfanleika ungmenna, auk hreyfanleika þeirra sem starfa að æskulýðsmálum eða í 

æskulýðssamtökum og æskulýðsleiðtoga, til eða frá samstarfslöndum utan þátttökulandanna, einkum nágrannalöndum.“ 

2) Í stað 1., 2., og 3. mgr. 18. gr. kemur eftirfarandi: 

„1. Fjárhagsramminn til að hrinda áætluninni í framkvæmd frá og með 1. janúar 2014 er 14 542 724 000 evrur á 

gangverði.  

2. Fjárhæðinni, sem um getur í 1. mgr., skal veitt til aðgerða áætlunarinnar sem hér segir, og skal sveigjanleiki í úthlutun 

hverrar fjárhæðar ekki fara yfir 5%: 

a) að minnsta kosti 80,8% til menntunar og þjálfunar, af því skulu að lágmarki fara: 

i. 44,3% til æðri menntunar, sem nemur 35,7% af heildarfjárhagsáætlun, 

ii. 21,4% til starfsmenntunar, sem nemur 17,3% af heildarfjárhagsáætlun, 

iii. 14,6% til skólamenntunar, sem nemur 11,8% af heildarfjárhagsáætlun, 

iv. 4,9% til fullorðinsfræðslu, sem nemur 3,9% af heildarfjárhagsáætlun, 

b) 8,6% til æskulýðsstarfs, 

c) allt að 1,5% til Ábyrgðarsjóðs námslána, 

d) 1,9% til Jean Monnet-áætlunarinnar, 

e) 1,8% til íþróttamála, þar af ekki meira en 10% til starfseminnar sem getið er í b-lið 1. mgr. 17. gr., 

f) 3,4% sem rekstrarstyrkir til landsskrifstofa og 

g) 1,8% í stjórnunarkostnað. 

3. Af fjárveitingunum sem getið er í a- og b-lið 2. mgr. skulu a.m.k. 63% renna til hreyfanleika einstaklinga í námi, 

a.m.k. 27% til samstarfs um nýsköpun og miðlunar góðra starfsvenja og 4,2% til stuðnings við bætta stefnumótun.“ 

27. gr. 

Breyting á reglugerð (ESB) nr. 1293/2013 

Eftirfarandi málsgrein bætist við 4. gr. reglugerðar (ESB) nr. 1293/2013: 

„3. Undiráætlunin fyrir umhverfið, sem svarar til forgangssviðsins Stjórnarhættir í umhverfismálum, og undiráætlunin 

fyrir aðgerðir í loftslagsmálum, sem svarar til forgangssviðsins Stjórnarhættir í loftslagsmálum og upplýsingar, mega 

fjármagna verkefni í skilningi 4. mgr. 17. gr. þessarar reglugerðar sem Evrópska samstöðusveitin framkvæmir í samræmi 

við reglugerð Evrópuþingsins og ráðsins (ESB) 2018/1475 (*) sem styðja við eitt eða fleiri forgangssvið í skilningi 9. og 

13. gr. þessarar reglugerðar. Verkefni þessi skulu eingöngu framkvæmd í samræmi við reglugerð (ESB) 2018/1475 án tillits 

til sértækra krafna þessarar reglugerðar.  

 ____________  

(*) Reglugerð Evrópuþingsins og ráðsins (ESB) 2018/1475 frá 2. október 2018 um lagaramma um Evrópsku 

samstöðusveitina og um breytingu á reglugerð (ESB) nr. 1288/2013, reglugerð (ESB) nr. 1293/2013 og ákvörðun  

nr. 1313/2013/ESB (Stjtíð. ESB L 250, 4.10.2018, bls. 1).“ 

28. gr. 

Breyting á ákvörðun nr. 1313/2013/ESB 

Eftirfarandi undirgrein bætist við á eftir annarri undirgrein 1. mgr. 19. gr. ákvörðunar 1313/2013/ESB: 

„Af fjárhagsrammanum fyrir 3. lið undir fyrirsögninni „Öryggi og borgararéttur“ má fjármagna aðgerðir, sem Evrópska 

samstöðusveitin framkvæmir í samræmi við reglugerð Evrópuþingsins og ráðsins (ESB) 2018/1475 (*) og sem styðja við 

eitt eða fleiri af forgangsatriðum Sambandsins á sviði almannavarna. Aðgerðir þessar skulu eingöngu framkvæmdar í 

samræmi við reglugerð (ESB) 2018/1475 án tillits til sértækra krafna þessarar ákvörðunar. 

  

(*) Reglugerð Evrópuþingsins og ráðsins (ESB) 2018/1475 frá 2. október 2018 um lagaramma um Evrópsku samstöðu-

sveitina og um breytingu á reglugerð (ESB) nr. 1288/2013, reglugerð (ESB) nr. 1293/2013 og ákvörðun  

nr. 1313/2013/ESB (Stjtíð. ESB L 250, 4.10.2018, bls. 1).“ 

29. gr. 

Gildistaka 

Reglugerð þessi öðlast gildi daginn eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Strassborg 2. október 2018. 

Fyrir hönd Evrópuþingsins, 

A. TAJANI 

forseti. 

Fyrir hönd ráðsins, 

J. BOGNER-STRAUSS 

forseti. 

 _____  

VIÐAUKI 

Haft verður náið eftirlit með Evrópsku samstöðusveitinni til að mæla að hve miklu leyti almenn og sértæk markmið hennar hafa 

náðst, auk þess sem haft verður eftirlit með afrakstri, niðurstöðum og áhrifum hennar. Í því skyni er mælt fyrir um 

lágmarksramma vísa, sem skal vera grunnurinn að ítarlegri framtíðaráætlun um eftirlit með afrakstri, niðurstöðum og áhrifum 

Evrópsku samstöðusveitarinnar, þ.m.t. víðtækt safn eigindlegra og megindlegra vísa, eins og um getur í 2. mgr. 15. gr. 

Afrakstursvísar 

a) fjöldi þátttakenda í sjálfboðastarfi (innanlands og yfir landamæri), sundurliðaður eftir landi, aldri, kyni, faglegum bakgrunni 

og menntunarstigi, 

b) fjöldi þátttakenda í starfsþjálfun (innanlands og yfir landamæri), sundurliðaður eftir landi, aldri, kyni, faglegum bakgrunni 

og menntunarstigi, 

c) fjöldi þátttakenda í störfum (innanlands og yfir landamæri), sundurliðaður eftir landi, aldri, kyni, faglegum bakgrunni og 

menntunarstigi, 

d) fjöldi þátttakenda í samstöðuverkefnum, sundurliðaður eftir landi, aldri, kyni, faglegum bakgrunni og menntunarstigi, 

e) fjöldi stofnana og fyrirtækja með gæðavottun, sundurliðaður eftir landi og fenginni fjármögnun, 

f) fjöldi þátttakenda úr hópi ungmenna sem njóta færri tækifæra. 

Árangursvísar (Samsettir vísar) 

g) fjöldi þátttakenda sem kveðst hafa náð aukinni hæfni við þátttöku, 

h) hlutfall þátttakenda, sem hafa fengið viðurkenningu á því að hafa náð hæfniviðmiðum með vottorði á borð við 

ungmennavegabréfið (Youthpass) eða annars konar formlegri viðurkenningu á þátttöku sinni í Evrópsku samstöðusveitinni, 

i) heildarhlutfall þátttakenda sem var ánægður með gæði starfsins, 

j) fjöldi fólks sem fengið hefur stuðning, beint eða óbeint, í gegnum samstöðustarf, 

Auk þess skal tryggja, eins og við á, samræmi við lykilvísa fyrir æskulýðsmál sem um getur í I. viðauka við reglugerð (ESB)  

nr. 1288/2013. 

 __________  


